
( I P U Ñ A ) 

ANTXIN-ANTXINAKO aldijetan, mendi Jagi ta ederr baten txuntxu-
rrian, orma sendozko gastelu ederr bat egoan. Gastelu ederr ori, 

« Arrizabal » ixenagaz ezagutzon zan, eta bertan. gixon aberatz bat an-
dikiro ta nasaikiro bixi zan. Aberatz, okitu arek, barriz, bere gastelua 
apainduten eta abarr, urtero-urtero txindi pillo andijak eralgiten ebazan. 
Bitarrtian, bere inguruko txiruak ogija jan eziñik negarrez bixi ziran. 
Bijotz gogorreko gastelu-jabiak, txiro gaxueri egundo ezertxurik ez-
eutzoen emoten. 

Egun baten, bidez-bide neketuta aurkitzen zan bidezti-txiro batek, 
gastelu aretan. gaba igaroteko aterrpia eskatu eban. 

Eta, Arrizabal'go jaunak, bideztijari, bere eskakixuna erremuskadaz 
ezeztubaz abots-lakarrez esa eutzon : 

— Gaztelu ederr-au. ezta ostatu etxia...! Berez, eztaukazu lekurik 
emen... ! Juan zindekez zeuk gura dozun lekura ba... ! 

Ori entzunik, bidestijak, apal-apalik esan eutson : 
— Zeuri iru itaun egiten izten badaustazu, bertatik poz-pozik 

Joango naz... 
— Tira ba, bertatik arin alde egitiarren iru itaunak zeuk gura 

dozunian zuzendu egidazuz ba; neuk al-dodanez poz-pozik erantzungo 
dautzut eta... Zaldunak irri-barrez esan eutzon. 

Orduan bideztijak itandu eutson : 
— Gaztelu onetan zure aurretik nor bixi zan ? 
— Neure aita. — Zaldunak erantzun eutzon. 
— Eta zeure aita baño lenago nor egoan bertan? 
— Neure aitita. 
— Eta zeure ondoren nor bixiko da ? 
— Jaungoikoak gura badau gura... orain emetik urrintxu aurkitzen 

dan neure semia... — Gaztelu-jabiak oldozkorr esan eban. 
Orduan, bidesti-agurgarrijak begi errukitsuabaz begiratuta abots-

gozoz esan eutson. 
— Zuetariko bakotxak, etxe onetatik, alditxu bat igarota beste 

barik, urrengoari lekua itxijaz alde-egin biarra ixaten badau... gaztelu 
ederr au. ondo begiratu ezkero, ostatu-etxe bat baño, ezta... eta... zuek, 
bertan, bein-beñeko ostalari batzuk baño ezarie... Beraz, olan dalarik, 

zeure gaztelu onegaz, etzaitez arrotu ez larregi, arduratu, zeure aurre-
kuak lez ba, usterik gitxien dozunian gustija itxi biarra ixango dozu 

ta... Gastelua ederrtzen eta apaintzen eralgiten dozun txindija eta 
geyago barriz, bijotz zabalez ta esku-zabalez txiro-arrtian zabaldu egixu 
bai? ta, bertatik alde egiten dozunian, an donokijan, zeure egiñen 
oaakaz eglñiko jauregl ederra, jauregi betikorra, aurrkituko dozu... 

Emeko aberastasunak apurr baterako baño eztira; angoak barriz 
beti-betiko... 

Ta Arrizabal'go » Jaunak, itz ikutugarri orreikaz bijotza bigunduta 
ebalarik, bidezti agurrgarrijari, gaba igaroteko aterrpia gogo-onez emon 
eutzon. Eta gixon aberatz arek. entzuniko itz ederrak egunoro oldoztu-
ten ebalarik, aurrerantzian eskeko-txiroeri esku-zabalez lagundubaz ta 
beste egiñen on asko egiñaz ta abarr, donokijan Jauregi ederra, jauregi 
betikoa egiten iñardu eban. 

Bere buru ta bijotzian. itz oneik ondo irarrita geratu ziran. 
« Emeko aberastasunak apurr baterako, angoak barriz, beti-betiko , 

BUSTINTZA'TAR ERROSE'K. 


